
 
 
 
 
 

 
 

Nóta Faisnéise TC/IN 0001/2025 

 

Leasú ar an Scéim Saoire Máithreachais  
do Mhúinteoirí Cláraithe atá fostaithe  

i mBunscoileanna agus Iar-bhunscoileanna Aitheanta  
 
1. Réamhrá 
1.1 De bharr athruithe reachtacha a tháinig i bhfeidhm an 20 Samhain 2024, is 

leis an Nóta Faisnéise seo a chuirtear fostóirí ar an eolas faoi leasú ar an 
Scéim Saoire Máithreachais do mhúinteoirí, mar atá i gCiorclán 0054/2019 
(Caibidil 2). 

 
2. Saoire Mháithreachais a Chur ar Atráth de dheasca Riocht 

Tromchúiseach Sláinte 

2.1 Ón 20 Samhain 2024 i leith, féadfaidh múinteoir a roghnú a teidlíocht i leith 

Saoire Máithreachais reachtúil 26 seachtaine san iomlán, nó cuid di, a chur ar 

atráth.  

 

2.2 I gcás go gcomhlíonfaidh múinteoir na critéir thíos, beidh sí in ann a Saoire 

Mháithreachais a chur ar atráth ar feadh cúig seachtaine ar a laghad agus ar 

feadh 52 sheachtain ar a mhéad. 

 

2.3 Beidh feidhm ag gnáth-théarmaí agus coinníollacha na Scéime Saoire 

Breoiteachta atá leagtha amach i gCiorclán 0013/2024 ar feadh fhad an chur 

ar atráth.  

 

3.  Incháilitheacht 

3.1 Chun a bheith incháilithe, ní mór don mhúinteoir riocht tromchúiseach sláinte 

a bheith uirthi – rud a chiallaíonn riocht sláinte:  

a) a bhfuil riosca tromchúiseach do bheatha múinteora nó do shláinte 

múinteora, lena n-áirítear an mheabhairshláinte, i gceist leis, agus  

b) ar ina leith a theastaíonn idirghabháil riachtanach liachta atá ar siúl ar 

feadh tréimhse ama a dhéanamh i leith an mhúinteora chun aghaidh a 

thabhairt ar an riosca. Mínítear idirghabháil riachtanach liachta, i ndáil 

leis an meabhairshláinte, mar chóireáil ospidéil d’othair chónaitheacha, 

faoi fhorálacha an Achta um Chosaint Mháithreachais, Comhionannas 

Fostaíochta agus Caomhnú Taifead Áirithe, 2024.  

 

 
Chuig: Údaráis Bhainistíochta na mBunscoileanna, na Meánscoileanna, 
na bPobalscoileanna agus na Scoileanna Cuimsitheacha Aitheanta agus 

Príomhfheidhmeannaigh na mBord Oideachais agus Oiliúna 



 

3.2 Ní mór do lia-chleachtóir iomchuí an mhúinteora an riocht tromchúiseach 

sláinte a dheimhniú. Mínítear lia-chleachtóir iomchuí mar dhuine: 

 

“atá cláraithe de thuras na huaire sa Rannán Speisialtóirí de chlár na lia-

chleachtóirí de bhun alt 47 d’Acht na Lia-Chleachtóirí, 2007, agus is 

speisialtóir i speisialtacht liachta atá aitheanta ag Comhairle na nDochtúirí 

Leighis faoi alt 89 den Acht sin, agus atá ag cur cóireáil, nó atá freagrach as 

cóireáil a chur, ar an múinteoir iomchuí lena mbaineann i ndáil leis an riocht 

tromchúiseach sláinte lena mbaineann”. 

 

4. Nósanna Imeachta Iarratais 

4.1 Ní mór don mhúinteoir an Fhoirm Iarratais in Aguisín A den Nóta Faisnéise 
seo a chomhlánú chun iarratas a dhéanamh ar Shaoire Mháithreachais a chur 
ar atráth de dheasca Riocht Tromchúiseach Sláinte. I gcás go mbeidh 
múinteoir fostaithe ag Bord Oideachais agus Oiliúna, is féidir go mbeidh 
saoráid ar líne ann chun iarratas a dhéanamh ar Shaoire Mháithreachais a 
Chur ar Atráth de dheasca Riocht Tromchúiseach Sláinte, in ionad an Fhoirm 
Iarratais in Aguisín A a chomhlánú. 

 
4.2 Ní mór don mhúinteoir teastas dochtúra a sholáthar óna lia-chleachtóir 

iomchuí lena ndeimhnítear: 
a) Go gcomhlíonann an múinteoir na critéir incháilitheachta atá luaite i mír 

3.1 thuas agus 
b) Dáta tosaithe agus dáta deiridh an chur ar atráth atá beartaithe. 

 
4.3 Ní mór an fhoirm iarratais a chur isteach chuig an bhfostóir tráth nach déanaí 

ná dhá sheachtain roimh dháta an chur ar atráth atá beartaithe. 
 
4.4 Nuair a bheidh an t-iarratas ceadaithe ag an bhfostóir, ba cheart don fhostóir 

an fhoirm iarratais chomhlánaithe agus an ceadú i scríbhinn ón bhfostóir a 
chur isteach chuig teachersna@education.gov.ie lena dtaifeadadh ar an 
gCóras Éileamh ar Líne. I gcás scoileanna Boird Oideachais agus Oiliúna, ba 
cheart don fhostóir an neamhláithreacht cheadaithe a thaifeadadh ar chóras 
an Bhoird Oideachais agus Oiliúna lena mbaineann. 

 
4.5 Ní mór an ceadú i scríbhinn ón bhfostóir a bheith ar pháipéar ceannteidil agus 

ní mór a lua ann: 
a) Go bhfuil an múinteoir i dteideal Saoire Mháithreachais a chur ar atráth 

de dheasca riosca tromchúiseach dá beatha agus dá sláinte agus 
b) An dáta ar a bhfuil cur ar atráth na Saoire Máithreachais le tosú agus 
c) An dáta ar a bhfuil sé beartaithe an tSaoire Mháithreachais a atosú. 

 
4.6 I gcás go mbeidh múinteoir fostaithe ag Bord Oideachais agus Oiliúna, 

féadfar an ceadú a ghiniúint go leictreonach i gcás go ndearnadh an t-iarratas 
trí chóras leictreonach an Bhoird Oideachais agus Oiliúna. 

 
4.7 Beidh feidhm ag gnáth-théarmaí agus coinníollacha na Scéime Saoire 

Breoiteachta ar feadh fhad an chur ar atráth agus beidh an fostóir freagrach 
fós as an neamhláithreacht saoire breoiteachta a thaifeadadh. 

 
4.8 Féadfaidh múinteoir a Saoire Mháithreachais a chur ar atráth faoi dhó, ach 

caithfidh an dara cur ar atráth tarlú díreach tar éis an chéad chur ar atráth. 52 
sheachtain ó dháta tosaithe an chéad chur ar atráth a bheidh i bhfad uasta an 

dá chur ar atráth. Nuair a bheidh an tSaoire Mháithreachais atosaithe, ní 
bheidh sé indéanta í a chur ar atráth an athuair.   

 
4.9 Chun leas a bhaint as an dara cur ar atráth, ní mór don mhúinteoir an dara 

hiarratas a dhéanamh tríd an bhfoirm in Aguisín A a chomhlánú agus teastas 
dochtúra nuashonraithe a sholáthar ón lia-chleachtóir iomchuí ina bhfuil na 
sonraí céanna atá leagtha amach i mír 4.2 thuas. Ní mór an t-iarratas a 
dhéanamh tráth nach déanaí ná dhá sheachtain roimh an dara dáta tosaithe. I 
gcás go mbeidh múinteoir fostaithe ag Bord Oideachais agus Oiliúna, is féidir 
go mbeidh saoráid ar líne ann is féidir léi a úsáid chun a hiarratas a 
dhéanamh ar Shaoire Mháithreachais a Chur ar Atráth de dheasca Riocht 
Tromchúiseach Sláinte, in ionad an Fhoirm Iarratais in Aguisín A a 
chomhlánú.  

 
4.10 Ní mór don fhostóir é féin a shásamh gur comhlíonta atá na critéir 

incháilitheachta le haghaidh Saoire Mháithreachais a chur ar atráth de 
dheasca Riocht Tromchúiseach Sláinte. I gcás nach gcomhlíonfaidh an t-
iarratas na critéir incháilitheachta, ní mór don fhostóir admháil i scríbhinn a 
thabhairt don mhúinteoir lena ndeimhnítear go bhfuarthas an t-iarratas ar 
shaoire agus lena ndeimhnítear an cinneadh uaidh an iarraidh a cheadú/diúltú 
don iarraidh agus ní mór dó na forais leis an diúltú a lua. 

 
5. Tuilleadh Faisnéise 
5.1 Ní fhéadfar Saoire Mháithreachais a chur ar atráth ar feadh tréimhse is faide 

ná 52 sheachtain ó dháta an chéad chur ar atráth. 
 
5.2 Ní mór don mhúinteoir teagmháil dhíreach a dhéanamh leis an Roinn 

Coimirce Sóisialaí chun a chur in iúl di go bhfuil sé de rún aici Saoire 

Mháithreachais a chur ar atráth. Ní íocfar Sochar Máithreachais le linn 

thréimhse an chur ar atráth. Tá tuilleadh faisnéise ar fáil anseo. 

 

5.3 Beidh an múinteoir i dteideal leas a bhaint as an tréimhse Saoire 

Máithreachais atá curtha ar atráth i dtréimhse leanúnach amháin ar an lá 

díreach i ndiaidh an dáta deiridh atá leagtha amach ina teastas dochtúra. 

 

5.4  Tá an teidlíocht i leith Saoire Mháithreachais atosaithe a thógáil faoi réir fógra 

i scríbhinn a bheith á thabhairt ag an múinteoir dá fostóir a luaithe is indéanta 

le réasún, ach tráth nach déanaí ná an lá ar a dtosaíonn an tsaoire, faoin rún 

atá aici an tsaoire sin a thosú. Ní mór don fhostóir fógra a thabhairt láithreach 

do teachersna@education.gov.ie chun a chinntiú go gcuirtear an tSaoire 

Mháithreachais atosaithe isteach sa Chóras Éileamh ar Líne. I gcás 

scoileanna Boird Oideachais agus Oiliúna, taifeadfaidh an fostóir an tSaoire 

Mháithreachais atosaithe ar chóras an Bhoird Oideachais agus Oiliúna lena 

mbaineann. 

 

5.5 Ní fhéadfaidh múinteoir a Saoire Mháithreachais a chur ar atráth faoi na 

forálacha thuas ná faoi na forálacha san Acht um Chosaint Mháithreachais, 

1994, lena gceadaítear cur ar atráth i gcás ospidéalú an linbh i ndáil leis an 

mbreith chéanna. 

6. Teidlíochtaí Saoire do Cheapacháin Téarma Shocraithe/Cuspóra 
Shocraithe  

6.1 Aon mhúinteoir atá ar chonradh fostaíochta téarma shocraithe/cuspóra 

shocraithe, beidh lánteidlíochtaí aici, le linn théarma an chonartha, i leith 

Saoire Mháithreachais a Chur ar Atráth de dheasca Riocht Tromchúiseach 

Sláinte. I gcás go ndeonófar nó go dtógfar saoire den sórt sin, níor cheart aon 

difear a dhéanamh don cheapachán téarma shocraithe/cuspóra shocraithe ná 

do cheapachán den sórt sin a athnuachan. 

 
6.2 Scoirfidh múinteoir de bheith i dteideal saoire ar dhul in éag an chonartha, i 

gcás nach ndéanfar an conradh sin a athnuachan. Ní scoirfidh múinteoir de 

bheith i dteideal saoire, áfach, i gcás go mbeidh conradh leantach i bpost 

teagaisc ceadaithe a chistítear le hairgead ón Oireachtas ag teacht go 

díreach sna sála ar an gconradh sin. 

 
7. An Nóta Faisnéise a Scaipeadh 
7.1 Cinntigh go scaipfear an Nóta Faisnéise seo ar gach comhalta den Bhord 

Bainistíochta/de Bhoird Oideachais agus Oiliúna agus go dtarraingeofar aird 
na múinteoirí uile atá fostaithe agat ar a bhfuil ann, lena n-áirítear iad sin atá 
as láthair le cead. 

 
7.2 Is féidir an Nóta Faisnéise seo a rochtain ar shuíomh Gréasáin na Roinne ag 

www.gov.ie. 
  
 

James Walsh           
Príomhoifigeach          
An Rannán Téarmaí agus Coinníollacha - Múinteoirí agus Cúntóirí 
Riachtanas Speisialta   
  
03 Aibreán 2025              

Aguisín A 

 Aguisín A – Iarratas ar Shaoire Mháithreachais a chur ar atráth de dheasca 

Riocht Tromchúiseach Sláinte  

     
Ba cheart don mhúinteoir an Fhoirm Iarratais a chomhlánú go hiomlán 
agus a chur isteach chuig an bhfostóir a luaithe is féidir. Ní mór fianaise 
tacaíochta a bheith ag gabháil leis an bhFoirm Iarratais chomhlánaithe, i.e., 
teastas dochtúra, atá sínithe ag an lia-chleachtóir iomchuí, ina sonraítear 
dáta tosaithe beartaithe agus dáta deiridh beartaithe an chur ar atráth don 
fhostóir. 
 

Cuid 1 – Sonraí an Mhúinteora 
 
Ainm an Mhúinteora: _____________________ Uimhir Theagmhála: ___________ 

 

Seoladh Baile: ______________________________________________________ 

 

Seoladh Ríomhphoist: ________________________________________________ 

 

UPSP: ____________________________________________________________ 

 

Ainm na Scoile: ____________________________ Uimhir Rolla: ______________ 

 
Cuid 2 – Sonraí faoi Chur ar Atráth na Saoire Máithreachais de dheasca Riocht 
Tromchúiseach Sláinte 
 
Is mian liom mo Shaoire Mháithreachais a chur ar atráth de dheasca Riocht 

Tromchúiseach Sláinte. 

Sonraí faoin tSaoire Mháithreachais reatha: 

Dáta Tosaithe (LL/MM/BBBB): _________   Dáta Deiridh (LL/MM/BBBB):  _______ 

Sonraí an chur ar atráth: 

Dáta Tosaithe (LL/MM/BBBB): _________   Dáta Deiridh (LL/MM/BBBB):  _______ 

An Chéad Chur ar Atráth         An Dara Cur ar Atráth        (cuir tic leis an rogha chuí).  

An líon seachtainí: _________  

Dearbhú 
Is mian liom iarratas a dhéanamh ar Shaoire Mháithreachais a Chur ar Atráth de dheasca 
Riocht Tromchúiseach Sláinte i gcomhréir le téarmaí agus coinníollacha Nóta Faisnéise 
TC/IN 0001/2025 dar teideal ‘Leasú ar an Scéim Saoire Máithreachais do Mhúinteoirí 
Cláraithe atá fostaithe i mBunscoileanna agus Iar-bhunscoileanna Aitheanta’. 
 
Tá teastas dochtúra a chomhlíonann mír 4.2 ag gabháil leis an bhFoirm Iarratais 

chomhlánaithe. 

 
Deimhním gur fíor agus cruinn atá an fhaisnéis atá tugtha ar an bhFoirm Iarratais. 

 

Síniú an Mhúinteora: __________________________ Dáta: ________________ 

Cuid 3 – Rannán an Fhostóra 

 

Deimhním gur cheadaigh mé an tSaoire Mháithreachais a Chur ar Atráth de 

dheasca Riocht Tromchúiseach Sláinte/gur dhiúltaigh mé don tSaoire 

Mháithreachais a Chur ar Atráth de dheasca Riocht Tromchúiseach Sláinte (scrios 

de réir mar is cuí), de réir Nóta Faisnéise TC/IN 0001/2025. Ní mór na doiciméid 

seo a leanas a choinneáil sa scoil/sa Bhord Oideachais agus Oiliúna chun críocha 

iniúchóireachta i dteannta na dtaifead pearsanra lena mbaineann:   

 

1) Iarratas ar Shaoire Mháithreachais a Chur ar Atráth de dheasca 

Riocht Tromchúiseach Sláinte 

 

2) Cóip den Fhógra Cinnidh arna eisiúint chuig an Múinteoir                                                                                                                                    

 
3) Deimhniú dochtúra, atá sínithe ag an lia-chleachtóir iomchuí                          

           (Ba cheart don fhostóir é sin a choinneáil agus níor cheart é a  

            chur ar aghaidh chuig an roinn)  
                          

I gcás gur ceadaíodh í, deimhním (cuir tic leis an rogha chuí): 

 Gur tugadh ceadú i scríbhinn don mhúinteoir de réir mhír 4.5  

 

 Gur cuireadh an fhoirm iarratais chomhlánaithe agus an ceadú i scríbhinn ón 

bhfostóir isteach chuig teachersna@education.gov.ie nó chuig Rannán 

Acmhainní Daonna an Bhoird Oideachais agus Oiliúna lena mbaineann.  

 

I gcás gur diúltaíodh di, deimhním (cuir tic leis an rogha chuí): 

 

 Gur tugadh cúis leis an diúltú don mhúinteoir ar an bhFógra Cinnidh 
 

Síniú: ____________________________ Dáta: ______________________ 
(Fostóir) 
 
Ba cheart cóip den Fhoirm Iarratais a chur isteach chuig an Roinn Oideachais 
agus Scileanna le ríomhphost chuig teachersna@education.gov.ie  

 

 

Ráiteas Príobháideachta maidir le Cosaint Sonraí 
Is é an príomhchuspóir ar ina leith a cheanglaíonn an Roinn ort na sonraí pearsanta sin a 
thabhairt do d’fhostóir ná chun cabhrú le d’iarratas ar Shaoire Mháithreachais a Chur ar 
Atráth a phróiseáil. Coinneoidh d’fhostóir d’Fhoirm Iarratais agus do dhoiciméid tionlacain 
i gcomhréir lena bheartas Cosanta Sonraí. Beidh tuilleadh faisnéise maidir leis an 
mbeartas sin ar fáil ach í a iarraidh ó d’fhostóir.  
 
Is féidir an Fógra Príobháideachta ina dtugtar tuilleadh faisnéise maidir leis an 
bhFoirm Iarratais seo a fháil ag gov.ie. Tá mionsonraí iomlána faoi bheartas 
Cosanta Sonraí na Roinne ar fáil ag gov.ie, áit a leagtar amach an dóigh a n-
úsáidfimid do shonraí pearsanta agus a dtugtar faisnéis maidir leis na cearta atá 
agat mar ábhar sonraí. Tá mionsonraí faoin mbeartas sin ar fáil i gcóip chrua freisin 
ón seoladh seo ach iad a iarraidh: An Rannán Téarmaí agus Coinníollacha - 
Múinteoirí agus Cúntóirí Riachtanas Speisialta, An Roinn Oideachais, Corr na 
Madadh, Baile Átha Luain, Co. na hIarmhí, N37 X659. 

